
И. С. Федченко

МАЦНЕЙШАЯ КРЭПАСЦЬ БЕЛАРУСI

У другой палове XVI ст. Жыгiмонт Аўгуст
падарыў Быхаў Яну Каралю Хадкевiчу. Да 1590
г. на месцы мураванага замка iснавалi драўляна-
земляныя ўмацаваннi. У 1590 г. уладальнiк Бы-
хава гетман вялiкi Ян Караль Хадкевiч атрымаў
ад караля i вялiкага князя Жыгiмонта Вазы гра-
мату на ўзвядзенне новых мураваных замкавых
умацаванняў. Будаўнiцтва вялося ў 1610 – 1619
гг. i завяршылася ўжо Львом Сапегам. Быхаў пе-
райшоў да Сапег дзякуючы шлюбу Ганны, дач-
кi Яна Караля Хадкевiча, з сынам Льва Сапе-
гi Янам Станiславам у 1621 г. Быхаўскi замак
займаў участак берага ў выглядзе няправiльна-
га прамавугольнiка памерам 77?100 м, з поўдня,
захада i поўначы быў умацаваны глыбокiмi i шы-
рокiмi (да 22 – 27 м) равамi, а па краях пляцоўкi
– земляным валам з бастыёнамi. Па перыметры
дзядзiнца размяшчалiся жылыя i гаспадарчыя
пабудовы, у т. л. комплекс мураванага палацава-
замкавага ансамбля. “Прыступны” заходнi бок
абароны замка з уязной брамай быў дадаткова
ўмацаваны 8-граннымi 2-яруснымi цаглянымi ве-
жамi, якiя мелi па 7 – 8 байнiц i фланкiравалi
подступы да брамы. Брама была таксама мура-
ваная, 2-ярусная са скляпенiстым перакрыццем,
з купалам – “галкай” i ветранiкам з гербам Сапе-
гаў. Двухстворкавыя палотнiшчы варот былi да-
даткова ўмацаваны кратай – герсай i спецыяль-
най сiстэмай жалезных запораў. Да брамы вёў
драўляны мост, пасярэдзiне якога стаялi дадат-
ковыя “краты з дрэва сталярскай работы”. Такса-
ма ў крэпасцi працавала людвiсарня. Зброя i ме-
талiчныя даспехi, вырабленыя быхаўскiмi замка-
вымi збройнiкамi, карысталiся вялiкiм попытам
у Беларусi i за яе межамi. Замак перажыў шмат
аблог i штурмаў. У 1648 г. атрад украiнскiх каза-
коў на чале з Ф. Гаркушам не здолеў яго ўзяць.
Таксама аблогi Быхава былi падчас вайны Расii
з Рэччу Паспалiтай (1654 - 1655, 1659, 1660 - 1661
гг) i Паўночнай вайны (1702 i 1707 гг.). Падчас
Паўночнай вайны замак быў моцна пашкоджа-
ны. Гэта было звязана са становiшчам Сапегаў
у палiтычнай iерархii беларускiх зямель у канцы
XVII – пачатку XVIII ст. Кароль Ян Сабескi, каб
супрацьдзейнiчаць роду Пацаў, даваў вышэйшыя
дзяржаўныя пасады Сапегам, якiя ў сваю чаргу
не грэбавалi злоўжываннямi. Казiмiр Ян Сапега
ў 1680-я гг. дасягнуў дамiнавання ў ВКЛ. У 1696
г. супраць Сапегаў пачалася адкрытая барацьба
большай часткi шляхты ВКЛ на чале з вiцебскiм
кашталянам Коцелам. Пасля абрання саксонска-
га курфюрста Аўгуста Моцнага каралём Рэчы

Паспалiтай К. Я. Сапега павёў курс на аддзя-
ленне ВКЛ ад Польшчы з мэтай захапiць велiка-
княжацкую ўладу. У 1700 г. iмператар Леапольд
I, каб узмацнiць свой уплыў у Рэчы Паспалiтай,
надаў прадстаўнiкам чарэйска-ружанскай лiнii
роду Сапегаў тытул князёў Свяшчэннай Рым-
скай iмперыi. Сапега быў блiзкi да сваёй мэты
i толькi ўзброеная каалiцыя Караля Станiслава
Радзiвiла, князёў Агiнскiх, Вiшнявецкiх i iншых
магнатаў, пачаўшы супраць Сапегаў сапраўдную
грамадзянскую вайну, здолела перамагчы iх у
бiтве пад Алькенiкамi ў 1700 г. Пасля гэтага Са-
пегi перайшлi на бок шведскага краля Карла ХII
падчас Паўночнай вайны (1700 - 1721 гг.) i пад-
трымалi Станiслава Ляшчынскага – шведскага
вылучэнца на сталец Рэчы Паспалiтай. Шляхта
працягвала ваяваць супраць Сапегаў i заключы-
ла з рускiм царом Пятром I дагавор аб расiйс-
кай ваеннай i грашовай дапамозе. У сувязi з су-
працьстаяннем перыяду Паўночнай вайны замак
быў значна пашкоджаны. Праз некаторы час за-
мак быў адноўлены. Пасля ўваходжання бела-
рускiх зямель у склад Расiйскай iмперыi мяжа
была перанесена далёка на Захад i Быхаў згубiў
сваё стратэгiчнае значэнне прыгранiчнага гора-
да. А пасля паўстання 1830 - 1831 гг. замак быў
канфiскаваны ў Сапегаў i перайшоў у дзяржаў-
ную казну. Пасля гэтых падзей замак доўгiя
гады знаходзiўся ў запусценнi, але ўжо ў 1870-я
гг. яго адрамантавалi i размясцiлi тут казармы. У
ХХ ст. падчас тых цi iншых работ па ўдаскана-
леннi горада замак паступова разбураўся: былi
разабраны ўязныя брамы, пры будаўнiцтве на-
сыпу для моста быў цалкам знiшчаны паўднёвы
бастыён, а паўднёвы бастыён зрылi бульдозерам
падчас пракладкi сучаснай вулiцы Ленiна. У аца-
лелых будынках замка ў гады Вялiкай Айчын-
най вайны развяшчаўся нямецкi штаб, тут жа ка-
тавалi i забiвалi яўрэяў. У 1990-я гг. у ацалелых
будынках размяшчаўся цэх па дрэваапрацоўцы,
але пасля пажару ў жнiўнi 2004 г. замак зноў
апынуўся закiнутым. На дадзены момант абвеш-
чана пра пачатак рэстаўрацыi замка. У 2013 г.
для аднаўлення вежаў, добраўпарадкавання тэ-
рыторыi i кансервацыi фрагментаў замка дзяр-
жавай выдаткавана каля 7 млрд беларускiх руб-
лёў. Пачатак пакладзены i хутка мы ўбачым вы-
нiк плёну рэстаўратараў.

